[bookmark: _GoBack]Тақырып  3 дәріс. Қаржылық құқық ғылымы Қазақстанның заңи ғылымдарының  бөлігі  ретінде

Түйінді сөздер: Қаржылық құқық ғылымы, қаржылық құқық ғылымының жүйесі ,  қаржылық құқық ғылымының методологиясы және т.б.

Негізгі сұрақтар:
1. Қаржылық құқық ғылымы: пәні, ерекшеліктері, тұрақты элементтеті. Қаржылық құқықтық институттар, қаржылық-құқықтық қатынастар, қаржылық заңдар қаржылық құқық ғылымының элементтері.
2. Қаржылық құқықтық ғылымды құрайтын ілім жүйесі: қаржылық құқықтық концепциялар; қаржылық-құқықтық категориялар; қаржылық құқықтық принциптер;
3. Қаржылық құқық ғылымының жүйесі; қаржылық құқық ғылымының жалпы теориялық проблемалары;
4. Қаржылық құқық ғылымының методологиясы. Салыстырмалы- құқықтық, нақты-әлеуметтік, тарихи-салыстырмалы зерттеу әдістері. Қаржылық құқық ғылымының Қазақстанда қалыптасуы мен дамуының кезеңдері және өзекті мәселелері.
Тезис:
       Қаржылық құқық егемен мемлекеттің өз мұқтаждықтары мен мүдделеріне қажетті қаржыларын қалыптастыруға, яғни мемлекеттік қаржылық қызметті жоспарлы түрде және заңдық негізде жүзеге асыруға септігін әрі ұйымдастырушы реттеуші ықпалын тигізетін әлеуетті құрал болып табылады. Мемлекеттік қаржылардың материалдық негізін республикалық бюджет пен жергілікті бюджеттердің және Қазақстан Республикасы Ұлттық қорының кірістеріне бағдарланған ақшалай төлемдер ағынын әрі ақша нысанындағы құнның біржақты қозғалысын туындататын экономикалық процестер құрайды. Негізінде, мемлекеттік қаржылар бөлу және қайта бөлу процестері шегінде туындайтын, сондай-ақ тұрақты субьектісі мемлекет болғандықтан көбінесе биліктік әмірлі сипатта көрініс табатын экономикалық қатынастардың жиынтығынан тұрады. Мемлекеттік қаржылар әдетте, экономикалық және материалдық тұрғыдан қарастырылады. Экономикалық категория ретінде мемлекеттік қаржылар біртұтас алғанда мемлекеттің және оның жергілікті мемлекеттік басқару органдарының өз функцияларын атқаруға қажетті ақша қаражаттары қорларын қалыптастыру бөлу және пайдалануды ұйымдастыру жөніндегі экономикалық қатынастардың жиынтығын көрсетеді. Қаржылардың  функцияларына  ақша қаражаттарына жұмылдыру арқылы тиісті ақшалай қорларды қалыптастыру қорлардың ақшалай ресурстарын  бөлу және қайта бөлу, бөлінген қаражаттардың пайдалануын  бақылау есептеу функциялары жатады.			Бүгінде мемлекеттік қаржылар: теңдестірілімдік;  зңнамалық және өзге де нормативтік құқықтық негіздерінің  бірыңғайлығы; жариялылық және мөлдірлік;  мақсатты және  стратегиялық бағдары; жоспарланған әрі көделген мақсаттарды  ғылыми жолмен іске асыру; үнемділік және ұтымдылық уәкілетті мемлекеттік органдардың қаржылық өкілеттіктерінің аражігін ажырату; қаржылық ағындарды орталықтандырылған  негізде  басқару сияқты принциптерге негізделеді. 					Қазақстан Республикасындағы мемлекеттік қаржылық  ресурстарды құру бөлу және пайдалануды ұйымдастыру тек мемлекеттің қаржы жүйесінің ауқымында ғана жүзеге асырылады. Мемлекеттің қаржы жүйесінің экономикалық  негізін  мемлекеттік материалдық қаржылық қатынастар, ал нормативтік құқықтық базасын қаржылық заңнама және заңға тәуелді нормативтік қаржылық құқықтық актілер құрайды. Мемлекеттің қаржы жүйесі әдетте материалдық және  экономикалық мағынада сондай-ақ ұйымдастыру мағынасында қарастырылады.
Материалдық  мағынада мемлекеттің қаржы жүйесі:
- жалпы мемлекеттік орталықтандырылған қаржылық ресурстар  қоры;
- әкімшілік аумақтық құрылыстар ауқымында орталықтандырылған ақшалай қорлар;
- мемлекеттік мақсатты қорлар,
- бюджеттен тыс мемлекеттік мақсатты қорлар;
- мемлекеттің (мемлекеттік банктердің) орталықтандырылған ссудалық қоры;
- мемлекеттік сақтандырудың мақсатты қаржылық резервтері;
- мемлекеттік кәсіпорындар (шаруашылық жүргізу құқығындағы және қазыналық кәсіпорындар) мен мемлекеттік  мекемелердің орталықтандырылмаған ақшалай қорлары тәрізді  (орталықтандырылған және орталықтандырылмаған) ақшалай  қорлардың жиынтығын білдіреді. 									Ақшалай қорлар жқмсалынатын мақсатты бағыты  айқындалған, тиісті нормативтік құқықтық базасы бар және өз бетімен жұмыс істей алатын қаржылық ресурстардың (ақша қаражаттарының) біршама айрықшаланған бөлігі болып табылады. Экономикалық мағынада мемлекеттің қаржы жүйесі әр  қайсысы өзіне тн белгілі бір мемлекеттік  ақша қаражаттары  қорларын білдіретін қаржылық экономикалық институттарының  жиынтығынан тұрады. Ал қаржылық экономикалық институттар мемлекеттің  ақшалай қорларын қалыптастыру, бөлу және пайдалануды  ұйымдастыру жөніндегі қаржылық экономикалық  қатынастардың жиынтығы ретінде:
· республикалық бюджет;
· жергілікті бюджеттер;
· бюджеттік жүйедегі Қазақстан Республикасының Ұлттық қоры;
· бюджеттен тыс мемлекеттік қорлардың қаржылары;
· мемлекеттік банктердің қаржылары;
· мемлекеттік сақтандыру (ұйымдарының қаржылары;
· мемлекеттік кәсіпорындардың қаржылары;
· мемлекеттік мекемелердің қаржылары арқылы көрініс табады.
Ұйымдастыру (ұйымдық мағынасында мемлекеттің қаржы жүйесі мемлекеттік қаржылық қатынастар қозғалысын қамтамасыз ететін: Қазақстан Республикасы Қаржы министрлігі және ның қаржылық-фискалдық органдары; Қазақстан Республикасының Экономика және бюджеттік жоспарлау министрлігі;  Қазақстан Республикасының Ұлттық Банкі және оның қаржылыұ кредиттік бөлімшелері мен мекемелері Қазақстанның  Даму банкі және оның аумақтық мекемелер сияқты және т.б. мемелекеттің қаржылық-кредиттік мекемелерінің жиынтығы негізінде құрылады. Сонымен, мемлекеттің қаржы жүйесі мемлекеттік қазынаны (мемлекеттің тиісті ақша қаражаттары қорларын) қалыптастыру және бөлу кезінде жүзеге асырылатын мемлекеттік қаржылық – кредиттік билік өкілеттіліктері жүйесі ретінде ерекшеленеді.
Ал жалпы алғанда, Қазақстан  Республикасының қаржы жүйесі:
1. Мемлекеттік қаржылардан:
· бюджеттік жүйеден;
· бюджеттік жүйедегі мемлекеттік  мақсатты қорлардан;
· бюджеттен тыс мемлекеттік мақсатты қорлардан;
· мемлекеттік сақтандырудың қаржылық резервтерінен;
· мемлекеттік банктердің қаржыларынан;
· мемлекеттік кәсіпорындардың қаржыларынан;
· мемлекеттік мекемелердің қаржыларынан;
2. Корпорациялық (жеке меншік)қаржылардан:
· коммерциялық және коммерциялық емес кәсіпорындар мен ұйымдардың қаржыларын; 
· коммерциялық банктердің қаржыларынан;
· мемелекеттік емес арнаулы қорлардың қаржыларынан;
· тұрғылықты халықтың қаржыларынан тұрады.

Нормативтік құқықтық актілер:

1. Қазақстан Республикасының Бюджеттік Кодексі. 24.04.2004 жылы қабылданған ҚР Заңы
2. Қазақстан Республикасының 1995 жылғы 30-наурыздағы «Қазақстан Республикасының Ұлттық Банкі туралы Заңы. (өзгертулер мен толықтырулар енгізілген).
3. Қазақстан Республикасының 1995 жылғы 31-тамыздағы «Қазақстан Республикасындағы банктер және банктік қызмет туралы Заңы. (өзгертулер мен толықтырулар енгізілген).
4. Қазақстан Республикасының 02.07.2003 жылы қабылданған ҚР Бағалы қағаздар рыногы туралы Заңы (өзгертулер мен толықтырулар енгізілген).
5. Қазақстан Республикасының Президентінің 09.03.2004 жылғы 2003-2006 жылдары Қазақстан Республикасында қаржылық секторды дамыту концепциясын жүзеге асыру шараларының жоспарын бекіту туралы Жарлығы
6. Қазақстан Республикасының Даму банкісі туралы Қазақстан Республикасының 25.04.2001 жылғы Заңы

